
Ti pannakaammo 

ken balakad ni 
Doc Juan 

maipapan iti 
salun-at

Patient
Tips



Uminom ti adu 
a danum tapno 

agtalinaed a 
hydrated

DOC JUAN, MAUL-ULAWAK, 
NAKAPSUT UNAY TI BAGIK, 

KEN TUNGGAL TUMAKDERAK, 
MARIKNAK A KASLA 

AGPULPULIGUS TI AGLAWLAW. 
NAMAGA MET TI NGIWATKO. 

MADANDANAGANAK.

Iti maysa a health center, 
bayat nga agpakpakonsulta 
ni Jacob...

KASLA NA-DEHYDRATE
KA. IKKANKA ITI ORAL 

REHYDRATION SOLUTION. 
ITULTULOY MO LAENG TI UMINUM 
ITI DANUM TAPNO AGTALINAED
A HYDRATED KA. KEN MANGAN 

KA URAY BASSIT, URAY 
NO NAPUDOT.

Kitaem
ti kolor
ti isbom

Maysa nga agsapa, nagpakonsulta ni Mang Tiyo idiay health center.

MANG TIYO, 

KASLA AGKURANG KA ITI 

DANUM. NATAYENGTENG A 

DUYAW TI SAMPLE ITI 

ISBOM, PAGILASINAN TI 

DEHYDRATION. NO 

NAPUDOT TI PANAWEN, 

NASAYAAT NO INALDAW 

NGA UMINUMKA ITI WALO

A BASO A DANUM KEN 

AGAWITKA ITI BOTELIA TI 

DANUM TAPNO 

AGTALINAEDKA A 

HYDRATED. KANAYON 

A MANGANKA ITI UMISO

A TIEMPO.

AGYAMANAK, DOC 

JUAN. KANAYON A 

BANTAYAKON TI 

PANAGINUMKO ITI 

DANUM. 
MASANSAN A 

MALIPATAK TI 
UMINUM ITI 

DANUM, 
NANGRUNA NO 

ADU TI 
AR-ARAMIDEK.



Iti maysa a siled a 
pagkonsultaan, ipakpakita 
ni Doc Juan ken ni Clarissa 
ti kinatalged manipud
iti init.

AGYAMANAK ITI BALAKAD, 
DOK JUAN! IYESKEDIULKO TI 

PANAGPACHECK-UP KEN 
DADDUMA PAY NGA ERRAND-KO 

ITI AGSAPA KEN AGINANAAK 
ITI UNEG NO NAPUDOT UNAY

ITI RUAR.

Liklikan dagiti 

aktibidad iti ruar 

bayat ti nakaro a 

pudot ti init

Maysa nga agsapa, inkeddeng dagiti 

agkaarruba ti agpakonsulta iti 

health center.

WEN, NAKASAGANAAKON! 

MANGITUGOTTA METTEN 

ITI PAYONG TAPNO SAANTA 

UNAY MAPUDOTAN

NAKASAGANA KA KADIN 
PARA ITI KONSULTASYON TA 
IDIAY HEALTH CENTER? DIMO 

LIPLIPATAN TI AGSUOT KADAGITI 
NALAG-AN, NALAWA, KEN SAAN 

A NARANIAG TI KOLORNA A 
KAWES. NAPUDOT UNAY ITA 

NGA ALDAW!

Agusar iti 

umno a kawes 

ken proteksion 

iti init

NASAYAAT TA 

NAKAUMAYKA ITA NGA 

ALDAW PARA ITI RESULTA TI 

TEST-MO URAY NO NAGPUDOT. 

NGEM PALAGIP LAENG KADAGITI 

MASIKOG A KAS KENKA, 

NASAYSAYAAT NO AGTALINAEDKA 

ITI UNEG NO PEAK HEAT HOURS, 

NANGRUNA ITI ALAS 10 TI BIGAT 

AGINGGA ALAS 3 TI MALEM. 

NAGPATEG UNAY A SALAKNIBAM TI 

BAGIM MANIPUD ITI DEHYDRATION 

KEN SOBRA A PUDOT.



HEAT EXHAUSTION 
DAGITI SINTOMA TI HEAT EXHAUSTION 
A KASAPULAN TI DAGUS A MEDIKAL 
NGA ATENSION KET DAGITI 
SUMAGANAD:

PANNAKARIKNA ITI NAKARO A 
BANNOG WENNO PANNAKAPAKSUY

PANAGDUL-OK WENNO PANAGSARWA

NAKARO A PANAGLING-ET

PANNAKARIKNA A KASLA DANDANIN 
MATALIMUDAW

KASLA PANAGPISKEL WENNO          
PANAGPAPISKEL

Panangimanehar
DAGUS NGA AGPA-CHECK UP ITI 
KLINIKA WENNO EMERGENCY ROOM.

UMINOM ITI NALAMIIS A DANUM KEN 
ELECTROLYTE DRINKS.

MAPANKA ITI NALAMIIS A LUGAR 
WENNO BASAEM TI KUDIL KEN 
SUMANGO ITI BENTILADOR.

HEAT STROKE
DAGITI SINTOMA TI HEAT STROKE A KASAPULAN TI 
DAGUS A MEDIKAL NGA ATENSION KET DAGITI 
SUMAGANAD:

PANAGULAW / PANAGKAPUY / PANNAKATALIMUDAW

PANAGKUYEGYEG WENNO KOMBULSYON

MARIGATAN NGA AGANGES

PANNAKARIRO WENNO SAAN A MAAWATAN A 
PANAGSAO

NAMAGMAGA KEN NAPUDOT TI KUDIL

MABALIN A KASLA NABARTEK DAGITI BIKTIMA TI HEAT 
STROKE. MASAPUL A MAPALAMIISAN A DAGUS ISUDA.

Panangimanehar
IYAKAR ISUDA ITI NALINONG WENNO NALAMIIS A 
LUGAR KEN MANGTED ITI BENTILASION.

IKKATENYO DAGITI MAKINRUAR A KAWES DA. 

MANGIKABIL KADAGITI ICE PACK, NALAMIIS A 
DANUM, WENNO NALAMIIS A NABASA A LUPOT ITI 
ADU A PASET TI BAGI, NANGRUNA ITI TENGNGED, 
KILIKILI, KEN ITI SELLANG.

NO SIRIRIING TI PASIENTE, PAREGTAEN NGA
IN-INUT NGA UMINUM ITI NALAMIIS A DANUM.

DAGUS A KONTAKEN DAGITI SERBISIO TI 
EMERHENSIA WENNO IPAN TI PASIENTE ITI 
KAASITGAN NGA OSPITAL.

NO SAAN A MASIGUD, MABALIN A KUMARO DAGITI 
SINTOMA A MABALIN PAKATAYAN TI BIKTIMA TI HEAT 
STROKE NO SAAN A MATULONGAN A DAGUS.


